
O`SMIRLARDA VUJUDGA KELADIGAN OG`ISHGAN XULQNING KO`RINISHLARI.

Narziyeva Shahnoza Rustamovna

Osiyo xalqaro universiteti o’qituvchisi

Annotatsiya: Ushbu maqolada o‘smirlarda kuzatiladigan og‘ishgan xulq-atvorning asosiy
ko‘rinishlari, ularning sabablari va oldini olish choralari tahlil qilinadi. O‘smirlik davri shaxsning
shakllanish bosqichi bo‘lib, bu davrda turli ijtimoiy va psixologik omillar ta'sirida xulq-atvorda
o‘zgarishlar yuzaga kelishi mumkin. Tadqiqotda oilaviy muhit, do‘stlar davrasi va internetning
ta'siri atroflicha yoritilgan.

Kalit so‘zlar: O‘smirlik davri, og‘ishgan xulq, deviant xulq-atvor, psixologik omillar,
profilaktika.

Kirish: O‘smirlik davri inson hayotidagi muhim bosqich bo‘lib, bu davrda jismoniy, ruhiy va
ijtimoiy o‘zgarishlar yuz beradi. Shu jarayonda ayrim hollarda og‘ishgan xulq-atvor shakllanishi
kuzatiladi. Bunday xulq-atvor deviant xatti-harakatlar, tajovuzkorlik, yolg‘onchilik yoki
noqonuniy xatti-harakatlar ko‘rinishida namoyon bo‘lishi mumkin. Ushbu maqolada
o‘smirlardagi bunday xatti-harakatlarning sabablari, turlari va ularni oldini olish bo‘yicha
tavsiyalar keltiriladi.

Moslashmaganlikning ijtimoiy va individual ko’rinishlarini ajratish mumkin.
Moslashmaganlikning ijtimoiy ko‘rinishlari quyidagilar hisoblanadi:

- past o‘zlashtirish, o‘z mehnati bilan mablag’ ishlab topishga layoqatsizlik;

- hayotiy muhim sohalarda surunkali yoki yaqqol ifodalangan omadsizlik (oilada, ishda,
shaxslararo munosabatlarda);

- qonun bilan nizolar;

-yakkalanib qolish.

Moslashmaganlikning individual ko‘rinishlari sifatida quyidagilami ko‘rib chiqish mumkin:

- ijtimoiy talablarga munosabati yuzasidan salbiy ichki tartib (ular bilan kelishmaslik,
tushunmaslik, noroziiik, qarshi harakat);

- o‘zining mas’uliyatdan qochishga intilishida atrofdagilarga ko’tarinki e’tiroz bildirish,
egosentrizm;

- surunkali hissiy noqulaylik;

- o‘z-o’zini boshqarishning besamarligi;

- janjalkashlik va kommunikativ ko'nikmalaming zaifligi;

- reallikni kognitiv buzib ko’rsatish.

Odam turlicha tuyg'ularni - yengil xavotir va o’ziga ishonchsizlikdan tortib, chidab bo’lmas
darajadagi nochorlik, qo’rquv, umidsizlik jazavalarigacha boshidan kechirishi mumkin.

Bunda shaxsning real ijtimoiy maqomi va uning individual ongi o'rtasida bo'linishi yuzaga
kelishi mumkin.

So'nggi mezon - individual psixologik mezon har bir shaxs, uning individualligining obsib
boruvchi barcha qadriyatlarini aks ettiradi.

Ushbu mezonga muvofiq insonga zamonaviy talablar ijtimoiy me'yorlarni bajarishga uning
qobiliyatini cheklamaydi, biroq shaxsning o’z-o’zini anglashi va o’ziga xosligini ham ko’zda
tutadi.

Shu bilan bog'liq ravishda bizning zamonda shaxsning asos soluvchi sifatlari deb quyidagilami
aytish mumkin: tashqi olam va o‘ziga nisbatan uning ichki pozitsiyasi, qaror qabul qilish va
tanlash layoqati, shuningdek, shaxsiy axloqiga mas’uliyati. Ijtimoiy borhqda o’z-o’zini aniqlash
va shaxsiy potensialining o’z-ovozini ro’yobga chiqarishi unda individual rivojlanishning
yetakchi vazifasi deb tan olinadi.

Ma’lumki, maxsus adabiyotlarda “og’ishgan xulq” atamasi ko’pincha deviant axloq (deviatio -
lotin tilida og’ishgan) sinonimi bilan almashtiriladi. Kelgusida biz o’zaro bir-birining o’rnini
to’ldiruvchi sifatida har ikkala atamani qo‘llaymiz - “og‘ishgan”, ‘‘deviant”, bunda birinchi
atama aniq va o‘rganilgan bo'lgani sababli afzal ko‘riladi.

O‘rganilayotgan tushunchaning yaqqol ko'rinib turgan murakkabligiga hammadan avval uning
fanlararo xarakteri sababdir.

Hozirgi vaqtda bu tushuncha ikki asosiy mazmunda foydalaniladi. Deviant axloq “rasman
o‘rnatilgan yoki haqiqatda ushbu jamiyatda yuzaga kelgan me’yorlarga mos kelmaydigan
munosabat, inson harakati” ma’nosida psixologiya, pedagogika va psixiatriyaning predmeti
sifatida yuzaga chiqadi. “Inson faoliyatining ommaviy va mustahkam shakllariga nisbatan
ifodalanuvchi va rasman o‘rnatilgan yoki ushbu jamiyatda haqiqatda mavjud bo‘lgan me’yorlar
va qarashlarga mos tushuvchi ijtimoiy ko‘rinish” ma’nosida sotsiologiya, huquq, ijtimoiy
psixologiyaning predmeti hisoblanadi. Og‘ishgan xulqni birinchi aspektdagi afzalligi - individual
faollikning ko‘rinishi sifatida ko‘rib chiqamiz.

Xulosa: O‘smirlik davrida og‘ishgan xulqning shakllanishiga turli omillar, jumladan, oilaviy
muhit, ijtimoiy ta'sir va psixologik omillar sabab bo‘ladi. Bunday holatlarning oldini olish uchun
oilaviy muhitni sog‘lomlashtirish, ijtimoiy muhit bilan hamkorlikda ishlash va psixologik
yordam ko‘rsatish muhimdir. Shuningdek, ta'lim muassasalari va jamiyatning ushbu jarayonda
faolligini oshirish zarur.

Adabiyotlar:

